
Ib Qhov Kev Taw Qhia 
Txog Fab Kev Kawm 
Tshwj Xeeb             

Zoo siab txais tos tuaj rau hauv fab kev kawm 
tshwj xeeb.  Koj yuav hnov ntau lo lus tshiab.  
Nug yog koj tsis paub tias nws lawv txhais li 
cas.  Nov yog qee lo lus uas koj yuav hnov. 
DPI: Feem Kev Cob Qhia Pej Xeem (Depart-
ment of Public Instruction).  DPI tuav tag nrho 
cov tsev kawm ntawv rau pej xeem.
FAPE: Qhov Kev Kawm Pub Dawb Rau Pej 
Xeem (Free Appropriate Public Education)
IEP: Qhov Kev Kawm Rau Qee Leej (Individu-
alized Education Program). Qhov IEP yog ib 
qho kev npaj sau tseg.  Nws qhia yam tus me 
nyuam yuav tau kawm nyob rau hauv ib xyoos.  
Nws qhia cov kev pab tsev kawm ntawv yuav 
muab rau.
IDEA: Tsab Cai Tswj Txoj Kev Kawm Rau Qee 
Leej Muaj Kev Nyuab Kawm Tsis Tau. Nws 
yog tsoom nom tswv tuav fab kev kawm tshwj 
xeeb txoj cai.
LEA: Lub Koom Haum Kawm Txuj Hauv Zos 
(Local educational agency).  Koj lub LEA yog 
koj cheeb tsam tsev kawm ntawv.
(Saib rau sab 9 yog xav paub fab kev kawm 
tshwj xeeb cov lus ntxiv.)

Muaj Lwm Cov Koom 
Haum Pab Cov Niam 
Txiv:

WI-FACETS 
2714 North Dr. Martin  
Luther King Drive 
Milwaukee, WI  53212 
(414) 374-4645 
TDD: (414) 374-4635 
(877) 374-4677

Disability Rights Wisconsin 
131 West Wilson Street 
Suite 700 
Madison, WI  53703 
(608) 267-0214 
(800) 928-8778 (WI only)

Wisconsin Statewide  
Parent-Educator Initiative 
Building D-2, Mailbox 65 
800 Wisconsin Street 
Eau Claire, WI 54703 
(877) 844-4925

Ua tsaug rau cov me nyu-
am kawm ntawv (thiab 
lawv tus xib fwb, Patricia 
Werner) nyob tom Wis-
consin Lub Tsev Kawm 
Ntawv rau Cov Neeg Lag 
Ntseg ntawm cov duab 
nrag muab tso rau phau 
ntawv no sab tom ntej 
thiab sab tom qab.

Muaj ib feem nyob hauv DPI saib xyuas 
fab kev kawm tshwj xeeb.  Feem no hu ua 
Feem Kev Txhawb Rau Txoj Kev Kawm: 
Kom Muaj Vaj Huam Sib Luag thiab Muaj 
Kev Pab Coj los yog DLSEA.

Koj muaj cuab kav hu tau rau DPI tus xov 
tooj nug xov yog koj xav tham nrog DPI: 
(800) 441-4563  
TDD: (608) 267-2427

DPI muaj qhov website http://dpi.wi.gov.  
DPI qhov website muaj ntau yam ntsiab lus 
tseem ceeb.

Yog tias koj tus me nyuam muaj kev nyuab kawm tsis tau ntawv, fab kev kawm 
tshwj xeeb muaj cuab kav pab tau koj tus me nyuam kawm. 

Koj yuav tau muab kev koom tes raws li yog ib feem ntawm ib pab neeg nrog 
rau lwm tus nyob tom tsev kawm ntawv.  Pab neeg no yuav txiav txim siab 
xyuas seb koj tus me nyuam puas tsim nyog tau txais kev kawm tshwj xeeb.  
Yog tias koj tus me nyuam tsim nyog tau txais, pab neeg no mam muab ib qho 
kev npaj sau tseg rau koj tus me nyuam.  Qhov kev npaj no hu ua Qhov Kev 
Kawm Rau Qee Leej los yog IEP. Pab neeg no hu ua Pab Neeg IEP (IEP team).

Qhov IEP yog npaj los ntawm pab neeg IEP nyob rau tom lub rooj sib tham.  Ib 
qho IEP tsuas kav tau ib xyoos xwb.  Nws muaj cuab kav yuav raug pauv tau 
nyob rau hauv lub xyoo ntawd.  Nws kuj yuav raug pauv nyob rau hauv lub 
xyoo ntawd uas yog tsis tas yuav muaj kev sib tham li los tau yog tias koj pom 
zoo.  

Pab neeg IEP muaj txoj hauj lwm tseem ceeb heev.  Koj yuav tau mus koom 
pab neeg IEP cov rooj sib tham txhua lub.  Koj yuav tsum muaj feem xyuam 
ntawm cov kev txiav txim siab txhua qhov hais txog koj tus me nyuam. 

Koj paub koj tus me nyuam zoo dua ntais.  Pab neeg IEP xav tau koj!

Lee Twg Koom Rau Hauv Pab Neeg IEP?
•	 Cov niam txiv.  Cov niam txiv yog cov neeg muaj feem xyuas sib luag nrog rau 

tsev kawm ntawv cov neeg ua hauj lwm nyob rau hauv pab neeg IEP.

•	 Tus me nyuam.  Thaum pab neeg npaj rau lub neej tom qab kawm tiav hauv tsev 
kawm ntawv phaj siab thiab nyob rau lwm lub sij hawm, yog tsim nyog.

•	 LEA (cheeb tsam tsev kawm ntawv) tus sawv cev. Tus neeg tuaj hauv tsev kawm 
ntawv tuaj uas nws muaj cuab kav yuav xyuas tau meej kom koj tus me nyuam tau 
txais IEP cov kev pab.

•	 Tus me nyuam tus xib fwb fab kev kawm rau txhua leej.

•	 Tus me nyuam tus xib fwb fab kev kawm tshwj xeeb.

•	 Qee leej uas muaj cuab kav piav tau cov ntaub ntawv ntsuam xyuas uas koj tus me 
nyuam tau ua los lawm.

•	 Hais txog tus me nyuam hnub nyoog loj lawm, qee leej tuaj hauv txhua lub koom 
haum uas yuav muab tau cov kev pab npaj tus me nyuam rau lub neej tom qab 
kawm tiav hauv tsev kawm ntawv phaj siab. 

•	 Lwm tus neeg uas raug caw los ntawm koj los yog tsev kawm ntawv.

Qee lub sij hawm ib tug neeg ua ntau dua ib txoj hauj lwm nyob rau hauv pab neeg 
ntawd.  Ib tug neeg kuj yuav raug zam tshua yam los yog tej feem ntawm lub rooj sib 
tham yog tias koj pom zoo uas yog muab sau tseg lawm.

Kev Xa Mus
Leej twg los muaj cuab kav yuav nug tau tsev kawm ntawv kom txiav txim siab seb tus me nyuam puas 
tsim nyog tau txais kev kawm tshwj xeeb.  Koj, tus xib fwb, tus neeg kho mob los yog tus kws kho mob 
muaj cuab kav yuav nug tau.  Qhov no hu tau tias kev xa mus.  Ib qho kev xa mus yuav tsum yog sau 
ntaub ntawv xa mus.  Koj muaj cuab kav sau tau ib tsab ntawv xa mus rau tus tuam thawj xib fwb los yog 
tus thawj tswj fab kev kawm tshwj xeeb.
Tsab ntawv xa mus yuav tsum:
	 •Qhia hnub.
	 •Hais tias “Nov yog tsab ntawv xa mus rau fab kev kawm tshwj xeeb.”
	 •Qhia tus me nyuam lub npe thiab lub xeem, hnub yug, thiab lub tsev kawm ntawv.
	 •Qhia seb yog vim li cas koj ho xav tias tus me nyuam yuav tsim nyog tau txais kev kawm tshwj xeeb.
Koj lub tsev kawm ntawv muaj li ntawm 15 hnub los txiav txim siab txij thaum lawv tau txais tsab ntawv 
xa mus seb puas tsim nyog muab cov ntaub ntawv ntsuam xyuas ntxiv.  Koj lub tsev kawm ntawv muaj li 
ntawm 60 hnub txij thaum lawv tau koj qhov kev tso cai los ntsuam xyuas koj tus me nyuam thiab txiav 
txim siab seb koj tus me nyuam puas tsim nyog yuav tau txais kev pab.  Lawv muaj li ntawm 30 hnub 
tom qab koj tus me nyuam tsim nyog tau txais los:  
	 •Sau qhov IEP.
	 •Txiav txim siab txog qhov chaw uas koj tus me nyuam yuav mus kawm ntawv thiab sau ntawv tuaj 
qhia rau koj.
Lub tsev kawm ntawv mam xa cov ntaub ntawv tuaj rau koj.  Muab pib ua ib phau ntawv ceev tseg. 
Koj yuav tau nkag siab txog cov ntaub ntawv kom koj thiaj muaj cuab kav pab tau lwm tus nyob hauv 
pab neeg IEP.  Yog tias koj tsis nkag siab qee yam, hu rau tsev kawm ntawv.  Lawv mam piav nws rau 
koj.  Lawv kuj yuav qhia koj txog qhov chaw koj muaj cuab kav yuav mus nrhiav tau kev pab ntxiv kom 
nkag siab txog nws.

 

Cov Kauj Ruam hauv Pab Neeg IEP Tus Txheej Txheem Leg Hauj Lwm:

1.	 Xa koj tus me nyuam mus rau fab kev kawm tshwj xeeb.

2.	 Luj xyuas koj tus me nyuam.

	 • Koj tus me nyuam puas muaj tej qho puas?

	 • Koj tus me nyuam puas tsim nyog tau txais kev kawm tshwj xeeb?

3. 	Txiav txim siab txog cov kev pab tsim nyog tau txais thiab sau qhov IEP.  Lub 
tsev kawm ntawv yuav tsum muaj ib lub rooj sib tham los sau qhov IEP nyob rau 
hauv 30 hnub ntawm qhov kev txiav txim siab tias koj tus me nyuam tsim nyog 
tau txais kev kawm tshwj xeeb.

4. 	Txiav txim siab txog qhov chaw uas koj tus me nyuam yuav tau txais cov kev 
pab thiab xa ib tsab ntawv ceeb toom tuaj rau koj.

5.	 Txheeb xyuas qhov IEP thiab qhov kev tso kawm tsawg kawg ib xyoos ib zaug.

6.	 Rov luj xyuas dua koj tus me nyuam tsawg kawg peb xyoos ib zaug.  Koj thiab 
lub tsev kawm ntawv muaj cuab kav yuav pom zoo tsis rov luj xyuas dua koj tus 
me nyuam los tau.

Kev Tso Cai
Koj qhov kev tso cai tseem ceeb heev.  Tsev 
kawm ntawv yuav tsum tau txais koj qhov kev 
tso cai rau cov sij hawm tseem ceeb.  Koj yuav 
tsum tau muab koj qhov kev tso cai:

•	 ua ntej pab neeg IEP muab cov ntaub 
ntawv ntsuam xyuas tshwj xeeb rau koj 
tus me nyuam.

•	 ua ntej tsev kawm ntawv muab qhov kev 
kawm tshwj xeeb rau koj tus me nyuam 
thawj zaug.

Xyuas meej kom koj paub txog qhov koj rheev 
npe rau.  Yog tias koj tsis nkag siab cov ntaub 
ntawv txhua yam, nug tsev kawm ntawv kom 
piav rau koj tso.  Nws tseem ceeb heev uas yog 
koj nkag siab txog.  Qhov ntawd koj thiaj muaj 
cuab kav yuav pab tau pab neeg IEP muab kev 
txiav txim siab zoo.
 

Cov Kev Luj Xyuas
Ib pab neeg IEP luj xyuas koj tus me nyuam.  Pab 
neeg IEP yuav pib xyuas cov ntaub ntawv uas nws 
twb muaj lawm.  Koj mam qhia tej ntsiab lus hais 
txog koj tus me nyuam.  Koj thiab pab neeg IEP 
mam txiav txim siab seb pab neeg IEP puas tsim 
nyog nrhiav lwm cov ntsiab lus ntxiv.  Qhov no 
muaj cuab kav yuav tshwm sim tau nyob rau hauv 
ib lub rooj sib tham los yog hauv ib tsab xov tooj 
sib tham.  Qee lub sij hawm kuj yuav tau muab 
tej ntsiab lus ntxiv.  Ces pab neeg IEP mam txiav 
txim siab txog qhov yuav mus nrhiav tej ntsiab 
lus ntawd li cas ntxiv.  Cov xib fwb mam ntsuam 
xyuas koj tus me nyuam.  Lawv yuav tsom kwm 
xyuas koj tus me nyuam nyob hauv chav kawm.  
Lawv mam nrhiav kom tau txhua yam ntawm koj 
tus me nyuam.  

Ua ntej cov xib fwb yuav ntsuam xyuas koj tus me 
nyuam, mam sau ntawv los qhia rau koj hais txog 
cov kev ntsuam xyuas.  Tsev kawm ntawv mam 
nug koj qhov kev tso cai los muab cov kev ntsuam 
xyuas.  Thaum ntsuam xyuas tiav lawm, koj yuav 
raug caw mus koom pab neeg IEP lub rooj sab 
tham.  

Xeev thiab tsoom nom tswv txoj 
cai hais tseg tias cov niam txiv 
yuav tsum tau txais cov ntawv 
ceeb toom nyob rau ntau kauj 
ruam tseem ceeb hauv tus txheej 
txheem.
Koj yuav tau txais ib tsab ntawv 
ceeb toom:
•	 ua ntej pab neeg IEP luj xyuas 

koj tus me nyuam (txawm yog 
tias tsis tsim nyog muab kev 
ntsuam xyuas los xij).

•	 ua ntej tsev kawm ntawv tso koj 
tus me nyuam rau hauv fab kev 
kawm tshwj xeeb.

•	 ua ntej lub tsev kawm ntawv 
pauv koj tus me nyuam qhov 
IEP los yog qhov kev tso kawm. 

•	 yog tias tsev kawm ntawv tsis 
kam ua raws koj qhov kev thov 
kom pauv koj tus me nyuam 
qhov kev luj xyuas, qhov IEP, 
cov kev pab, los yog qhov kev 
tso kawm. 

Raws li yog ib leeg niam txiv koj 
yuav tau txais ib daim ntawv hais 
txog fab kev kawm tshwj xeeb 
txoj cai:
•	 ib xyoos ib zaug; thiab
•	 thaum tsev kawm ntawv tau 

txais fab kev kawm tshwj xeeb 
thawj tsab ntawv xa mus hais 
txog koj tus me nyuam;

•	 thaum koj thov pab neeg IEP 
kom luj xyuas koj tus me 
nyuam; 

•	 thawj zaug nyob hauv ib lub 
xyoo kawm twg uas koj thov 
kom muab ib lub rooj sib hais;

•	 thawj zaug nyob hauv ib lub 
xyoo kawm twg uas koj xa ib 
tsab ntawv tsis txaus siab mus 
rau DPI;

•	 thaum tsev kawm ntawv txiav 
txim siab pauv koj tus me 
nyuam qhov kev kawm uas yog 
yuam tsev kawm ntawv cov kev 
cai;

•	 thaum koj nug kom muab daim 
ntawv teev txoj cai rau koj.

Pab Neeg IEP Lub Rooj Sib Tham

Yog koj xav tau sij hawm los xav los yog tham 
rau lwm tus neeg, ces qhia rau cov neeg hauv 
pab neeg IEP tias koj xav kom teem dua ib lub 
rooj sib tham. 
Tej qhov puas ntawm no tau teev tseg rau hauv 
xeev cov kev cai:
•	 Ruam (Autism)
•	 Puas Hlwb (CD)
•	 Tus Cwj Pwm Cuam Tshuam Kawm Tsis Tau 

(EBD)
•	 Tsis Hnov Lus Zoo (HI)
•	 Tej Hom Kev Nyuab Kawm Tsis Tau (SLD)
•	 Cov Pob Txha Puas (OI)
•	 Lwm Yam Kev Nyab Xeeb Puas (OHI)
•	 Loj Hlob Tau Cob Pob Heev (SDD) 
•	 Tsis Paub Hais Lus los yog Tsis Paub Lus 

Zoo (S/L)
•	 Kev Tsiam Raug Lub Hlwb (TBI)
•	 Tsis Pom Kev Zoo (VI)

Koj yog ib tug muaj feem xyuam sib luag nyob hauv pab neeg IEP nrog rau cov xib fwb.  Koj yog 
tus paub zoo txog koj tus me nyuam.  Yeej meem tham!  Cov neeg nyob hauv pab neeg IEP xav tau 
koj cov tswv yim. 
Nyob tom lub rooj sib tham, pab neeg IEP yuav tham txog txhua yam ntsiab lus.  Qhov no xws li 
yog tej yam koj tau qhia rau pab neeg IEP tib si.  Pab neeg IEP yuav txiav txim siab seb koj tus me 
nyuam puas muaj tej qhov puas raws li nyob hauv xeev cov kev cai.  Pab neeg IEP mam txiav txim 
siab seb koj tus me nyuam puas tsim nyog tau txais kev kawm tshwj xeeb.  Ces pab neeg IEP mam 
sau ib daim ntawv cej luam hais txog qhov kev luj xyuas.  Koj yuav tau txais daim ntawv cej luam no 
ib tsab.  Yog tias koj tus me nyuam tsis tsim nyog tau txais kev kawm tshwj xeeb, tsev kawm ntawv 
mam sau ntawv los qhia rau koj.
Yog tias koj tus me nyuam yuav tau txais kev kawm tshwj xeeb, pab neeg IEP mam sau ib qho IEP 
rau.  Thaum npaj tau qhov IEP tiav lawm, pab neeg IEP mam txiav txim siab seb koj tus me nyuam 
yuav mus kawm lub tsev kawm ntawv twg.  Pab neeg IEP txiav txim siab raws qhov IEP.
Qee lub sij hawm pab neeg IEP muaj cuab kav yuav ua tau nws cov hauj lwm txhua yam nyob rau 
ib lub rooj sib tham.  Qee lub sij hawm nws siv ntau dua ib lub rooj sib tham.  Koj yuav so ua ntej 
los npaj koj tus me nyuam qhov kev kawm los tau.  Koj yuav siv sij hawm los nyeem cov ntawv cej 
luam los tau.  Koj yuav siv sij hawm los tham rau lwm tus hais txog qhov pab neeg IEP tau txiav 
txim siab los tau.  Nug pab neeg IEP kom tos me ntsis yog tias koj xav tau sij hawm ntxiv.  Tsev 
kawm ntawv yuav teem dua ib lub rooj sib tham kom tiav yog tias lawv muaj cuab kav ua tau raws 
ncua sij hawm. 

Cov Tswv Yim Rau Pab Neeg

Tham nrog koj tus me nyuam cov 
xib fwb ua ntej lub rooj sib tham.
Nqa ib daim ntawv teev koj cov 
lus nug los yog tej kev txhawj.  
Koj muaj cuab kav siv tau daim 
ntawv sau nyob hauv phau ntawv 
no los tau. 
Ib txhia niam txiv pom tau tias 
nws yog ib qho nyuab siab heev 
tuaj mus koom pab neeg IEP lub 
rooj sib tham.  Coj qee leej nrog 
koj tuaj kuj yuav pab tau. 
Koj muaj cuab kav coj tej tus 
paub txog koj tus me nyuam zoo 
tuaj koom lub rooj sib tham txog 
qhov IEP los tau.
Yog koj xav tau cov lus sau tseg 
kom thiaj nco tau tej yam tau sib 
tham tom lub rooj sib tham, ces 
sau tseg los yog kom tej tus neeg 
sau rau koj los tau. 

Hauv Qhov IEP Muaj 
Dab Tsi?
Qhov IEP xws li muaj —

•	 koj tus me nyuam duas kev 
kawm ziag no.

•	 cov hom phiaj txhua xyoo.

•	 qhov kev kawm tshwj xeeb 
thiab lwm yam kev pab.

•	 hnub pib, npaum li cas, pes 
tsawg zaus, qhov chaw, thiab 
ncua sij hawm ntawm IEP cov 
kev pab.

•	 cov kev pab koj tus me nyuam 
kom kawm tau nyob hauv qhov 
kev kawm rau txhua leej.

•	 cov kev txhawb uas cov xib 
fwb xav tau los qhia koj tus me 
nyuam.

•	 qhov koj tus me nyuam yuav 
tsis tau kawm rau hauv cov 
chav kawm rau txhua leej thiab 
tsis tau kawm cov ntaub ntawv 
qhia rau txhua leej.  

•	 cov me nyuam muaj 14 xyoos 
rov saud, npaj rau lub neej tom 
qab kawm tiav hauv tsev kawm 
ntawv phaj siab. 

•	 qhov tsev kawm ntawv yuav 
ntsuas tau txoj kev kawm nyob 
hauv qhov IEP cov hom phiaj.

•	 thaum tsev kawm ntawv yuav 
qhia tau rau koj txog koj tus 
me nyuam txoj kev kawm nyob 
hauv qhov IEP cov hom phiaj.

Kev Sau Qhov IEP 
Qhov IEP yog ib qhov kev npaj.  Nws qhia txog 
koj tus me nyuam qhov xav tau kev pab tom tsev 
kawm ntawv.  Nws qhia tau koj tus me nyuam 
cov hom phiaj kawm rau xyoo ntawd.  Nws qhia 
tau cov kev pab uas tsev kawm ntawv yuav muab 
rau koj tus me nyuam.  
Koj tus me nyuam yuav kawm nyob hauv chav 
kawm rau txhua leej kom ntau li qhov ntau tau.  
Koj tus me nyuam yuav kawm qhov cov me 
nyuam tsis muaj kev nyuab kawm tsis tau ntawv 
kawm kom ntau li qhov ntau tau. 
Qhov tsawg pab neeg IEP yuav tsum tau sib ntsib 
los tham txog qhov IEP ib xyoos ib zaug.  Koj 
muaj cuab kav yuav nug tau pab neeg IEP kom 
sib tham thiab pauv tej yam rau yog tias koj xav 
tias nws lawv tsim nyog yuav tau pauv.  Hu rau 
koj tus me nyuam tus tuam thawj xib fwb los yog 
tus xib fwb los yog sau ib tsab ntawv mus rau.
 

Neb Tus Me Nyuam 
Yuav Mus Kawm 
Ntawv Qhov Twg
Thaum pab neeg IEP npaj qhov IEP tiav lawm, 
pab neeg IEP mam txiav txim siab seb koj tus me 
nyuam yuav mus kawm rau lub tsev kawm ntawv 
twg.  Pab neeg IEP yuav txiav txim siab raws 
qhov IEP. 
Tus me nyuam muaj kev nyuab kawm tsis tau 
ntawv yuav tsum mus kawm rau tib lub tsev 
kawm ntawv nrog cov me nyuam tsis muaj kev 
nyuab kawm tsis tau ntawv kom ntau li qhov ntau 
tau.  Qee lub sij hawm qhov no yuav ua tsis tau.  
Qee lub sij hawm tus me nyuam qhov IEP tsis 
muaj cuab kav yuav siv tau nyob rau tib lub tsev 
kawm ntawv.  Ces tus me nyuam yuav tau mus 
rau tej lub tsev kawm ntawv kom ze rau tom tsev 
li qhov ze tau. 
Qhov tsawg pab neeg IEP sib tham ib xyoos ib 
zaug los txiav txim txog qhov chaw koj tus me 
nyuam yuav tau mus kawm ntawv.

Hais Txog Koj Tus Me 
Nyuam Cov Tswv Yim 
Ne?
Koj muaj cuab kav nug tau koj 
tus me nyuam seb nws xav tau 
dab tsi.

Koj muaj cuab kav qhia tau rau 
pab neeg IEP tej yam koj xav 
tias koj tus me nyuam xav tau. 

Ntau tus me nyuam muaj cuab 
kav koom tau nws lawv pab 
neeg IEP!  Koj muaj cuab kav 
coj tau koj tus me nyuam mus 
koom IEP lub rooj sib tham.  

Yog tias tsim nyog, koj yuav 
tsum tham rau tsev kawm ntawv 
ua ntej yuav coj koj tus me 
nyuam mus koom IEP lub rooj 
sib tham.  

Cov me nyuam hnub nyoog loj 
lawm (muaj 14 xyoo) yuav tsum 
raug caw tuaj koom pab neeg 
IEP cov rooj sib tham uas yuav 
npaj rau lub neej tom qab kawm 
tiav hauv tsev kawm ntawv phaj 
siab.

Yog tias koj tus me nyuam nkag 
siab tau qhov IEP, koj muaj cuab 
kav yuav qhia tau rau nws. 

Tom Qab Pab Neeg IEP 
Lub Rooj Sib Tham
Tsev kawm ntawv yuav hais kom koj rheev npe rau 
qhov IEP.  Kev rheev npe rau nws tsis tau txhais tias koj 
pom zoo rau txhua yam.  Kev rheev npe rau nws txhais 
tau tias koj tau mus koom lub rooj sib tham.  Txawm 
yog tias koj tsis pom zoo rau txhua yam, los koj muaj 
cuab kav rheev npe tau.
Koj muaj cuab kav hais tau kom muab qhov IEP ib tsab 
rau koj.  Yog tias koj tsis tau hais kom muab, koj yuav 
tau txais ib tsab rau thaum tsev kawm ntawv sau ntawv 
los qhia rau koj txog qhov chaw koj tus me nyuam yuav 
mus kawm ntawv.
Koj yuav tsum nkag siab qhov IEP. Koj muaj cuab kav 
muab ib tsab rau leej twg los tau. 
Koj tus me nyuam cov xib fwb txhua tus muaj cuab kav 
yuav nyeem tau qhov IEP.  Cov xib fwb txhua tus yuav 
tsum qhia txhua tus xib fwb qhov yuav ua raws qhov 
IEP. 
Yog tias qhov no yog thawj zaug koj tus me nyuam 
yuav tau txais kev kawm tshwj xeeb, tsev kawm ntawv 
nug kom tau koj kev tso cai sau tseg.  Tom qab koj 
muab kev tso cai lawm, tsev kawm ntawv yuav pib koj 
tus me nyuam qhov kev kawm tshwj xeeb.  
Muaj ntau zaus nyob rau hauv lub xyoo kawm, tsev 
kawm ntawv yuav qhia rau koj yog tias koj tus me 
nyuam kawm tau zoo duav taus qhov IEP cov hom 
phiaj.  Pab neeg IEP yuav tsum txheeb xyuas dua qhov 
IEP yog tias koj tus me nyuam kawm tsis tau zoo.  Yog 
koj xav tias qhov IEP ntawd tsim nyog yuav tau pauv, 
hu mus rau koj tus me nyuam tus tuam thawj xib fwb 
los yog tus xib fwb.



�

Kev Daws Teeb 
Meem
Yog tias koj muaj teeb meem, ua tiag tham rau 
cov neeg nyob tom tsev kawm ntawv.  Qee lub 
sij hawm koj yuav tsis pom zoo rau cov kev txiav 
txim siab ntawm pab neeg IEP.  Sim cov ntawm 
no! 

•	 Nug kom lwm tus tawm tswv yim pab.

•	 Sau ntawv mus rau tsev kawm ntawv. 

•	 Nug kom pab neeg IEP rov sib tham dua. 

•	 Tham lus tawm.

•	 Hais, “Nej pab kom kuv nkag siab puas 
tau…?”

•	 Tawm tswv yim: “Nej puas yuav kam sim 
ua....?”

Koj muaj cuab kav nug tau kom muab kev sib 
kho tib yam.  Muaj cov neeg tau kawm ua hauj 
lwm los pab (cov neeg muab kev sib kho).  Tus 
neeg muab kev sib kho muaj cuab kav yuav pab 
tau koj thiab tsev kawm ntawv daws tej teeb 
meem.  Koj thiab tsev kawm ntawv yuav tsum 
pom zoo ua.  Nws yog pab dawb xwb.  Cov rooj 
sib tham yog tej yam tsis pub leej twg paub.  Tx-
hua yam kev pom zoo yuav tsum raug muab sau 
tseg.  Txoj cai hais tseg tias koj thiab tsev kawm 
ntawv yuav tsum ua raws qhov kev pom zoo. 

Pab neeg IEP cov rooj sib tham los yog kev sib 
kho muaj cuab kav daws tau cov teeb meem 
feem ntau.  Yog tias koj xav tau kev pab, koj 
muaj cuab kav tham tau rau ib pab niam txiv los 
yog ib qhov chaw muab kev pab rau cov niam 
txiv.  Muaj qee zaus, tej qhov no kuj yuav tsis 
ua hauj lwm.  Koj muaj cuab kav yuav nug tau 
kom muab ib lub rooj sib hais.  Qhov no yog ib 
lub rooj sib hais ua ntej tus neeg txiav plaub.  Tus 
neeg txiav plaub mam txiav txim siab rau nqe 
lus nug. 

Yog tias koj xav tias tsev kawm ntawv tsis tau ua 
raws fab kev kawm tshwj xeeb txoj cai, koj muaj 
cuab kav mus teev qhov kev tsis txaus siab rau 
tom DPI.  Koj muaj cuab kav hu tau mus rau DPI 
yog xav paub ntxiv txog lub rooj sib hais thiab 
cov kev tsis txaus siab.  

Qee lub sij hawm cov teeb meem 
tsis muaj cuab kav yuav daws tau 
uas yog tsis muaj ib tug neeg tuaj 
sab nrauv tuaj pab.  Yog xav pauv 
ntxiv, los yog xav nrhiav kev sib 
kho, hu mus rau— 
Wisconsin Fab Kev Kawm Tshwj 
Xeeb Qhov Chaw Muab Kev Sib 
Kho (The Wisconsin Special Edu-
cation Mediation System) ntawm:
(888) 298-3857 (Hu Dawb)
(414) 288-1425
TTY: (414) 288-6129
FAX: (414) 288-7537
Website:
www.cesa7.k12.wi.us/sped/wsems/
index.htm

Koj muaj cuab kav mus muab tau ib phau ntawv hu ua 
Qhov Kev Kawm Tshwj Xeeb Uas Yog Siv Lus Yooj Yim 

(Special Education in Plain Language). 
Nws muaj nyob tom:
•	 nej cheeb tsam tsev kawm ntawv fab kev kawm tshwj xeeb 

chaw ua hauj lwm.
(thov cim tseg: kuj yuav muaj tsawg.) 
•	 DPI qhov website, http://www.dpi.wi.gov/sped/par_mtls.

html 

Cov Ntsiab Lus Hauv Phau 
Ntawv Hais Txog Qhov Kev 
Kawm Tshwj Xeeb Uas Siv 
Lus Yooj Yim (Special Edu-
cation in Plain Language) 
xws li yog:

• 	 Niam Txiv Txoj Cai 
• 	 Kev Mus Muab Tsev Kawm 

Ntawv Cov Ntaub Ntawv 
Ceev Tseg 

• 	 Cov Tsev Kawm Ntawv 
Ntiav 

• 	 Kev Daws Teeb Meem 
• 	 Cov Teeb Meem Hais Txog 

Kev Qhuab Qhia thiab Tus 
Cwj Coj 

• 	 Tus Txheej Txheem Leg 
Qhov IEP

• 	 Ncua Sij Hawm  
• 	 Niam Txiv Kev Tso Cai 
• 	 Tej Yam Cov Tsev Kawm 

Ntawv Ua 
• 	 Tej Yam Cov Niam Txiv 

Xav Paub 
• 	 Tej Yam Zoo thiab Cov 

Tswv Yim 
• 	 Daim Ntawv Teev Cov 

Chaw Muab Kev Pab thiab 
Cov Koom Haum 

• 	 thiab Muaj Ntau Yam 
Ntxiv!

Koj Puas Xav Kawm Ntxiv Txog Fab Kev Kawm 
Tshwj Xeeb? 

Koj Puas Xav Paub Ntxiv Txog Cov IEP? 

Fab kev kawm tshwj xeeb cov  
lus uas koj yuav siv:
Hnub ua hauj lwm (business day): Hnub Monday txog 
Friday, tsis xam xeev thiab tsoom nom tswv cov hnub so.

Kev luj xyuas (evaluation):  Ib pab neeg txiav txim siab 
seb koj tus me nyuam puas tsim nyog tau txais kev kawm 
tshwj xeeb.  Koj yob ib feem ntawm pab neeg no.  Pab 
neeg no mam txiav txim siab txog hom kev pab thiab 
qhov yuav pab npaum cas. 

Kev sib kho (mediation): Ib tug neeg tuaj sab nrauv 
tuaj pab cov niam txiv thiab tsev kawv ntawv daws teeb 
meem.

Kev tso kawm (placement): Kev tso kawm yog qhov 
IEP, hom kev kawm tshwj xeeb, (piv txwv li, chav muab 
kev pab, chav tswj tus kheej tseg) thiab tus me nyuam lub 
tsev kawm ntawv. 

Kev rov luj xyuas dua (reevaluation): Yog txhua qhov 
kev luj xyuas tom qab koj tus me nyuam tau txais kev 
kawm tshwj xeeb lawm.

Kev xa mus (referral): Yog thaum qee leej xav tias ib 
tug me nyuam tsim nyog yuav tau txais kev kawm tshwj 
xeeb thiab sau ntawv mus qhia rau tsev kawm ntawv.

Lwm yam kev pab (related services): Cov kev pab koj 
tus me nyuam tsim nyog tau txais los ntawm fab kev 
kawm tshwj xeeb.

Fab kev kawm tshwj xeeb (special education): Qhov 
kev qhia ntawv tshwj xeeb uas koj tus me nyuam tau txais 
kom duav tau nws qhov tsim nyog tau kev pab raws li tus 
me nyuam muaj kev nyuab kawm tsis tau ntawv. 

Lwm qhov websites 
zoo rau cov niam txiv:
http://www.dpi.wi.gov/sped/ 
parent.html

http://www.wifacets.org

http:// www. familyvillage.wisc.
edu

http://www.disabilityinfo.gov

Daim Ntawv Rau Cov Niam Txiv Siv

Tus Me Nyuam Lub Npe:______________________ Hnub Yug:___________________

Xyoo Kawm:___________ Tsev Kawm Ntawv:_________________________________

Kuv tus me nyuam tus tuam thawj xib fwb thib tus xov tooj:

_______________________________________________________________________

Kuv tus me nyuam cov xib fwb fab kev kawm tshwj xeeb thiab lawv cov xov tooj:

_______________________________________________________________________

_______________________________________________________________________

_______________________________________________________________________

_______________________________________________________________________

Kuv tus me nyuam cov xib fwb fab kev kawm rau txhua leej thiab lawv cov xov tooj:

_______________________________________________________________________

_______________________________________________________________________

_______________________________________________________________________

_______________________________________________________________________

Lwm tus xov tooj tseem ceeb:

_______________________________________________________________________

_______________________________________________________________________

_______________________________________________________________________

_______________________________________________________________________

Cov neeg nyob hauv kuv tus me nyuam pab neeg IEP thiab lawv cov xov tooj:

_______________________________________________________________________

_______________________________________________________________________

_______________________________________________________________________

_______________________________________________________________________

Pab neeg IEP cov hnub yuav sib tham rau xyoo no:

_______________________________________________________________________

_______________________________________________________________________

_______________________________________________________________________

_______________________________________________________________________

Kuv tus me nyuam qhov ua tau zoo nyob hauv tsev thiab tom tsev kawm ntawv  

yog dab tsi?

_______________________________________________________________________

_______________________________________________________________________

_______________________________________________________________________

_______________________________________________________________________

Kuv tus me nyuam qhov xav tau kev pab yog dab tsi?

_______________________________________________________________________

_______________________________________________________________________

_______________________________________________________________________

_______________________________________________________________________

Daim Ntawv Rau Cov Niam Txiv Siv     

(txuas ntxiv rau sab tom qab)

Cov kev txhawb tsim nyog yuav tau muab rau kuv tus me nyuam kom thiaj kawm 

tau nyob rau tom tsev kawm ntawv yog dab tsi?

___________________________________________________________________

___________________________________________________________________

___________________________________________________________________

Kuv cov kev npau suav rau kuv tus me nyuam yog dab tsi?

___________________________________________________________________

___________________________________________________________________

___________________________________________________________________

Kuv cov kev txhawj txog kuv tus me nyuam qhov kev kawm yog dab tsi? 

___________________________________________________________________

___________________________________________________________________

___________________________________________________________________

Yog xav paub ntxiv hais mus rau:

Pab Neeg Fab Kev Kawm Tshwj Xeeb 
(Special Education Team)

Wisconsin Department of Public Instruction
P.O. Box 7841

Madison, WI  53707-7841
608-267-9164

dpispeddata@dpi.state.wi.us
http://www.dpi.wi.gov/sped/par_mtls.html 

